
MINBARMINBARMINBAR

JURNALISTLAR 
TO‘G‘RISIDA: HOKIMIYAT XALQ 

IRODASI BILAN 
SHAKLLANADI!

PULSIZNING 
DARDI 
KABOB

 • 2021-yil 26-aprel • dushanba • №:01 (01-001) • minbar@gmail.com • t.me/minbar_uzjoku.uz • www.uzjoku.uz •

Adolatning poydevori
aniq va tezkor axborotdir!

Quvnoqlar 
va zukkolar 
universitet 
jamoalari 
o‘rtasida 
«Rektor 
kubogi» 
musobaqasi 
o‘tkazildi. 

Universitet 
rektori 
talabalarga 
iftorlik 
dasturxonini 
tuzadi.

Covid-19ning 
Afrikancha 
shtamm virusi 
tarqalish 
xavfi borligi 
sababli o‘quv 
yili oxirigacha 
yopildi.

Oliy va o‘rta-maxsus 
ta’lim vazirligi xabari: 
16 ta Oliy ta’lim 
muassasalarida 
o‘quv jarayoni online 
ta’limga o‘tishi 
belgilandi. 

3-aprel
O‘zJOKUda

23-aprel
kunidan
O‘zJOKU

Aprel oyi 
oxirigacha 
Toshkent 
shahrida

savolga 
javob55

14-aprel
O‘zJOKUda



2 MINBAR
26.04.2021

JURNALISTLAR 
TO‘G‘RISIDA:

— Jurnalistlik faoliyatini tarmoqlarga bo‘lib o‘rganish nechog‘lik 
muhim?

— Bugungi jurnalistika hayotning har jabhasini yoritishga 
qaratilgan. Dunyoda har qanday mavzu borki, tomoshabinga, 
mushtariyga, gazeta o‘quvchisi hamda auditoriyaga foydali va zarur. 
Dunyoda odamlar turli kasb va sohalarga bo‘linadi. Shuning uchun 
jurnalistikada ixtisoslashuv muhim. Masalan, men siyosatshunos 
bo‘lsam, siyosatga, agar fermer bo‘lsam, chorvachilikka, stomatolog 
bo‘lsam, sog‘liqni saqlashga qiziqaman. Universitetimizda har bir 
sohaga yangilik kirita oladigan, muammosini yoritoladigan va hurmat 
qiladigan mutaxassislar tayyorlashni yo‘lga qo‘ydik. Chunki odamlar 
sizni bilimingiz bo‘lsa, hurmat qiladi, sizni uquvingiz, tajribangiz 
bo‘lsa, hurmat qiladi. Maqsadimiz sayoz, yengil-yelpi yondashuvda 
bo‘ladigan emas, agar u doktor bo‘lsa, fan doktori darajasida, 
siyosatshunos bo‘lsa, kamida siyosatshunoslik ilmida mutaxassis 
bo‘lishi kerakligi haqida uqtiramiz va ta’lim beramiz. Chunki, 
jurnalistlar faoliyatida o‘sha men aytgan tish shifokoridan tortib to 
Prezidentgacha gaplashadi va u auditoriyasi jiddiyligini bilishi kerak. 
Shuning uchun biz tarmoqlarga bo‘lib o‘rganishni muhim deymiz.

— Bugun internet an’anaviy auditoriyani televideniyedan, 
radiodan, gazetadan olib qo‘ydimi?

— Bugun ko‘pchilikni e’tibori qo‘lidagi telefonga qaratilgan. Unga 
qulay bo‘lgani uchun u maxsus xonaga kirib televizor ko‘rmaydi yoki 
radio tinglashga xohishi yo‘q, lekin doimo yonida qo‘l telefoni bo‘ladi. 
Bizda ilgari telefon deganda xonamdagi mana bu diskli telefonni 
tushunganmiz. Bugun qo‘limizdagi telefon esa juda ko‘plab vazifalarni 
bajaradi va bizga dunyoda bo‘layotgan jarayonlardan xabardor bo‘lish 
imkonini beradi. Yana bitta muhim jihati bugun insoniyat shunday 
bo‘lib qoldiki, o‘tgan asrga qaraganda axborotga, xabarlarni olishga 
juda ham kuchli ehtiyoj sezdi. Axborotga nisbatan tobelik va qaramlik 
paydo bo‘ldi. Bugun bir axborotni o‘qimasa, deylik, kun.uz, daryo.
uz dan yoki qaysidir bloggerdan xabar kelib turmasa, o‘zini to‘laqonli 
inson deb bilmaydi. Masalan, men shunaqaman. Hozirda insonning 
dunyo kun tartibidagi vazifasi insoniyatni axboriylashib borayotganligi. 
Bu yaxshimi yoki yomonmi buni vaqt ko‘rsatadi. O‘ylaymanki, biz 
bundan eng to‘grisini olishimiz kerak. Men biladigan va hurmat 
qiladigan ba’zi bir professorlarimiz bor internetga umuman kirmaydi. 
Chunki, internetga kirsam, televizor ko‘rsam, ilmdan, fandan chetda 
qolib ketaman, deydi. Lekin yana bir jihati borki, u agar unga kirmasa 
ilm-fanga bugungi bo‘layotgan jarayonlarni kirita olmaydi.

— Prezidentimizning 4-hokimiyatning mavqeyini oshirish 
to‘grisidagi fikrlariga munosabatingiz.

— To‘rtinchi hokimiyatning mavqeyini oshirish bugungi kunda 
har qachongidan-da ustun. Chunki, O‘zbekiston ko‘p yillar davomida 
axboriy izolyatsiyada yashadi. Yana bir jihati O‘zbekiston uzoq 
vaqt so‘z erkinligini eng oddiy formasida yashadi. Bugungi kunda 
to‘laqonli so‘z va OAV erkinligi bo‘layapti. Jumladan, prezident tanqid 
qilish, bahsli masalalarni yoritishda, islohotlarda, turli byurokratlar 
bilan kurashishda, qonunbuzarliklarni oldini olishda, korrupsiya 
holatlari bo‘lmasligida jurnalistlarga tayanayotgani bekorga emas. 
U o‘z boshqaruvi davrida jamiyatni tubdan o‘zgartirishi va dunyo 
standartiga mos kelishi lozim. Agar biz yopiq mamlakat bo‘lib, so‘z 
erkinligi bo‘lmasa, dunyo hamjamiyati bizni islohotlarimizni tan 
olmaydi.

— Bizda qonuniy jihatdan senzura yo‘q, lekin sharq mamlakatlarida 
o‘zini-o‘zi senzura qilish tushunchasi bor. Bunga qanday qaraysiz?

— Endi, albatta, senzura qilish odamni o‘zidagi, ichidagi 
intelektiga, aqliga, dunyoqarashiga bog‘liq. Shaxsan men Press 
Klubda faoliyat yuritayotganimda ichki senzuram bo‘lmaydi. Men 
etika, estetikani, so‘zimning mas’uliyatini bilaman. Press Klubning 
tashkil etilganiga 4 yil bo‘ldi. Aniq ayta olamanki, mana shu davrda 
Press Klub muzyorarlik qildi, muzlarni yordi. Lekin bu narsalar, ya’ni 
muammolar to‘g’risida ochiqcha gapirish juda og‘ir bo‘ldi. Bu narslarni 
yengib o‘tishda odamda ko‘p tajriba, professonalizm, ruhiyat va katta 
jasorat bo‘lishi kerak.

— Ko‘p talabalardan: «Orzuingizdagi jurnalistika qanday?», 
— deganimizda, Amerikacha jurnalistika deyishdi. Bunday holatga 
munosabatingiz.

— Biz bilmagan, borib ko‘rmagan joylarni xo‘r deyaveramiz. 
Lekin borsangiz, Amerikaning ham o‘ziga yarasha muammolari bor. 
Dunyoda mutlaq demokratiya yo‘q. Mutlaq demokratiya bu utopik 
g‘oya. O‘ylaymanki, biz maksimal demokratiyaga harakat qilishimiz 
kerak va Amerikdagi jarayonlar O‘zbekistonning hayot va turmush 
tarzi, urfo-dati matbuotni kuchli bo‘lishini talab qiladi. Hech qaysi 
davlatni andozasini qanchalik rivojlangan bo‘lmasin, hech birini 
to‘laqonli qabul qilish mumkin emas. Bu barchamizni ertaga yoqimsiz 
holatlarga olib kelishi mumkin. Chunki biz mamlakatimizni rivojlanishi 
uchun kimdandir qolip olmaymiz. Ko‘p mamlakatlarda ko‘rganmiz, 
bu fuqarolik urushiga, mamlakat turmush darajasini yomonlashishiga 
olib kelgan. O‘zbekiston juda qadimgi davlatchilik tarixiga ega va bu 
borada o‘zini yo‘lidan ketyapti, ko‘rsatgichlar juda ham yaxshi.

Intervyu

Javohir Rahimov,
Bosma OAV yo‘nalishi 

talabasi

O‘zbekiston Jurnalistika va ommaviy kommunikatsiyalar 
universiteti rektori, siyosiy fanlar nomzodi, dotsent 
Sherzodxon Qudratxo‘ja bilan suhbat

savolga 
javob55

Kirish kodi: Yo‘nalish nomi: Jami: O‘zb: Rus:
5150900 Mediadizayn 25 25 0
5210300 Siyosatshunoslik 25 25 0
5220101 Bosma OAV 50 40 10
5220102 Teleradio jurnalistikasi 50 40 10
5220103 Internet jurnalistikasi 25 25 0
5220104 Xalqaro jurnalistikasi 25 25 0
5220105 Sport jurnalistikasi 25 25 0
5220106 Harbiy jurnalistikasi 25 25 0
5220200 Axborot xizmati 50 30 20
5230403 Mediamarketing 25 25 0

2020–2021-o‘quv 
yilidagi kunduzgi 

ta’lim qabul 
kvotalari:

O‘zJOKU. Poytaxtimizning Yunusobod tumani, 
markaz – 5 da shunday universitet joylashgan. Atigi  
10 230 kvadrat metr maydonga 9 ta binoni sig‘dira olgan 
bu dargohni ko‘pchilik hali bilmaydi.

Ammo endigina 3 yoshni qarshi olayotgan universitet qisqa muddat ichidayoq 
yurtimizning aksariyat OTMlari bilan raqobat qila oladigan darajaga yetib keldi. Jumladan, joriy 
yilda foydalanishga topshirilgan 7 qavatli talabalar turar joyi 204 ta xonadan iborat bo‘lib, ulardan 
75 tasi talabalalar yotoqxonasi, qolgan 129 ta xona esa oshxona, sartaroshxona, kir yuvish, yuvinish 
xonalari uchun ajratilgan. Talabalarga sifatli tibbiy xizmat ko‘rsatish uchun ham tibbiyot xonasi tashkil 
etilgan. «Universitet yotoqxonasi birinchi yil talabalarga topshirilishi, unda hamma sharoitlar muhayyo. 
Ajratilgan har bir xonaning ta’mirlanganlik holati, xona mebellari namunali ko‘rinishda. Xonalar yorug‘, 
dars tayyorlash va dam olish uchun ham yetarlicha qulayliklar mavjud. Shu bilan birga madaniy hordiq olish 
uchun ham televizorlar kecha-yu kunduz talabalar xizmatida. Hech kimning ishi tushmasin-ku, ammo, talabalar 
sog‘ligida o‘zgarish sezilsa, barcha kerakli tibbiy jihoz va dori-darmonlar bilan ta’minlangan tibbiyot xonasi 
yordamga shay turadi. Kichik muammolar bor, ammo ularni hal qilishda nazarimda har bir talabaning o‘zi harakat 
qilishi lozim. Agar yotoqxona hududini asrab-avaylashga, xuddi o‘z uyimizdagidek yondashsak, o‘ylaymanki, turli 
tushunmovchiliklar kelib chiqmaydi», – deydi 3-bosqich talabasi Nafosat Davlatova. Universitetning o‘quv xonalari 

bilan tanishsak, umumiy 52 ta auditoriya 2 smenada talabalar dars o‘tishi uchun tayyor. Ularning deyarli har 
biri kreativ dizaynda va zamonaviy axborot texnologiyalari bilan to‘liq ta’minlangan. Bundan tashqari, 

kutubxona, sport zal, axborot texnologiyalari xonasi, harakatlar strategiyasi xonasi, Wi-Fi zona 
va mobil muzey mavjud. Mobil muzey eksponatlarini tomosha qilish davomida siz sohaga oid 

texnikalarning ilk ko‘rinishidan to hozirgi turlarigacha uchratishingiz mumkin. Yurtimizga 
kirib kelayotgan fasllar kelinchagining tarovatidan bahra olib dars o‘tishga nima deysiz?!

«Open-Air labirint» – talaba va o‘qituvchilar uchun shunday imkoniyatni bera 
oladi. Markazida ramziy monument – to‘rtburchak ichidagi patqalam o‘rnatilgan, 

atrofida  esa labirint ko‘rinishidagi gabion o‘rindiqlarda talabalar Wi-Fidan 
foydalanishlari va ochiq havoda o‘quv mashg‘ulotlarini tashkil etishlari mumkin. 

Keyingisi, milliy ruhda ishlangan suhbat burchagi – «Open-Air – Suhbat» va 
katta ekranda tahliliy, badiiy va boshqa janrlardagi kinofilmlarni tomosha 

qilish uchun mo‘ljallangan ochiq maydoncha ham mavjud. Universitetda 
talaba, o‘qituvchi va boshqa xodimlardan tashqari yana shunday a’zolar 

borki, oliygoh ko‘rkiga ko‘rk bag‘ishlab, tashrif buyuruvchi mehmonlarning 
hayratiga sababchi bo‘lishadi. Bular universitetning mo‘jaz jonli burchagida 
parvarish qilinuvchi jonivorlar: korella to‘tiqushi, kabutar, ajralmas 

toʻtiqushlar, oʻrmon chumchug‘i, kaklik, burama tovuq, yapon tovug‘i, 
yapon xoʻrozi, oddiy oq tovuq, xonaki oddiy tovuq, quyon va bedanalardir. 
Ularning turi va soni ham yildan-yilga ko‘payib bormoqda. Universitetning 
radio va telestudiyalari ham talabalarga darslar davomida olayotgan 
nazariy bilimlarni amaliyotda qo‘llash imkonini beradi. Qiziquvchi 
talabalar yotoqxona binosiga o‘rnatilgan radio karnaychalari orqali 
har kech tashkil etiladigan  eshittirishlarda ishtirok etishlari mumkin. 

Zamonaviy dizayndagi faollar zaliga esa deyarli har haftada ma’muriyat 
tomonidan talabalarning taklif va xohishlarini inobatga olgan holda 
mehmonlar taklif etiladi. Masalan, kuni kecha Hasan va Husan 
Mamasaidovlar bilan bo‘lib o‘tgan uchrashuvda talabalar o‘zlarini 

qiziqtirgan savollarga javob olish bilan birga oilaviy biznesni yaratish, 
rivojlantirish va muvoffaqiyatli boshqarish haqida ko‘plab qimmatli 

maslahatlar oldilar. Shu bilan birga moliyaviy strategiya, marketing, 
biznes xavfsizligi kabi tushunchalarga ega bo‘ldilar. Uchrashuvlar esa 

kitobxon talabalar o‘rtasida yanada qizg‘in tus oladi. Yotoqxonada 
istiqomat qiluvchi talabalar o‘z vaqtlarini unumli o‘tkazish va shu bilan birga 

o‘zaro fikr almashish uchun tashkil etgan kichik davra suhbatlari Fyedor 
Dostaevskiyning «Jinoyat va jazo» asaridan boshlanib, hozirgi kunda yanada 

keng doirada tashkil etiladigan bo‘ldi. Jorj Oruel qalamiga mansub «Molxona» 
asari muxokamasida hatto asarni o‘qimagan talabalar ham qatnashdi-yu, 

ertasiga ushbu kitobni izlab topib, o‘qishga tutinganlari ko‘paydi. 
Uch hafta ichida 2 martta o‘tkazilgan davra suhbati talabalar o‘rtasida 

mashhurlikka erishdi, ishtirok etishb istagidagilar safi kengaydi. Agarda, universitet 
hayotidan kichik lavha keltiradigan bo‘lsak, bir kun kamlik qiladi. Chunki, bo‘lg‘usi 

jurnalistlarni yetishtirib berayotgan ulug‘ dargohda har bir soniya soha kabi qizg‘inlik 
bilan o‘tadi!

Ziyoda Rahimboyeva,
Bosma OAV yo‘nalishi talabasi

Xayol emas, 
haqiqat!

Taassurot

HOKIMIYAT XALQ IRODASI 
BILAN SHAKLLANADI!

Saylov-2021

Saylov nima? U nega kerak? Saylovda siyosiy partiyalarning pozitsiyasi. Siyosiy 
doirada yoshlarning ishtiroki sustligi. Ayni savollarga javob izlash maqsadida O‘zbekiston 
jurnalistika va ommaviy kommunikatsiyalar universiteti «Ijtimoiy-gumanitar fanlar» 
kafedrasi mudiri, siyosiy fanlar doktori, professor Muqimjon Qirg‘izboyev bilan intervyu 
o‘tkazdik.

— Jahon tajribasi qanday saylov tizimini ilgari suradi, bunda 
O‘zbekiston qaysi tizimga asoslangan?

— Jahondagi rivojlangan davlatlarda ovoz berish yakunlari 
bo‘yicha saylovlar natijalarini aniqlash asosan ikkita katta saylov 
tizimi asosida kechadi: majoritar va proporsional tizimlar. Majoritar 
tizimda nomzod yoki nomzodlar ro‘yxati qonunda belgilanganidek, 
eng ko‘p ovoz olgandagina u yoki bu saylanadigan vakillik organiga 
saylangan, deb hisoblanishi bilan tavsiflanadi. Ko‘pchilik ovoz olishi 
ham har xil bo‘ladi. Mutlaq ko‘pchilikni (50%+1 ovoz) talab etuvchi 
saylov tizimlari ham uchraydi. Bunday tizim, jumladan, Avstraliyada 
amal qiladi. Majoritar tizimdagi saylovlarda muayyan ko‘pchilikning 
o‘z raqiblariga nisbatan ko‘proq ovoz olishi ular nomzodining g‘alaba 
qilganligini bildiradi. Bu kabi holat «marraga birinchi kelganlar tizimi», 
deb ham ataladi. Hozirgi vaqtda bunday tizim AQSH, Kanada, Buyuk 
Britaniya va Yangi Zelandiya kabi mamlakatlarda qo‘llanilmoqda. 
Ba’zan birdaniga majoritar tizimning ikki xil ko‘rinishi ham qo‘llaniladi. 
Masalan, Fransiyada parlamentga deputatlar saylashning birinchi 
bosqichida mutlaq ko‘pchilikning ovoz olish tizimiga amal qilinsa, 
ikkinchi bosqichda esa nisbatan ko‘pchilikning ovoz olish tizimi 
qo‘llaniladi.i 

— Bu yilgi saylovlarda o‘tgan O‘zbekiston Respublikasi Prezidenti 
saylovlariga qaraganda qanday o‘zgarishlar kutilmoqda? To‘plangan 
tajribamiz haqidagi fikrlaringiz?

O‘tgan davr ichida saylov qonunchiligi o‘zgardi – ilgarigi barcha 
saylovga oid qonunlar bitta – O‘zbekiston Respublikasining Saylov 
kodeksida mujassamlashdi. Unga asoslanib 2019-yil 22-dekabrda 
parlament va mahalliy vakillik organlariga o‘tkazilgan saylovlarda 

— Assalomu alaykum, ustoz! Joriy yilda O‘zbekistonda 
prezident saylovlari bo‘lib o‘tadi. Sizning siyosatshunoslik 
yo‘nalishida ko‘p yillik tajribangiz mavjud. Saylov haqida 
umumiy tushuncha bersangiz ya’ni saylov qanday jarayon?

— Saylov qonun bilan o‘rnatilgan davlat - huquqiy tartiboti bo‘lib, 
unda fuqarolar o‘z ovozlarini siyosiy partiyalarga yoki nomzodlarga 
beradi, uning natijasida hokimiyatning saylangan (vakillik) organlari 
shaklantiriladi yoki aniq shaxs – prezident, hokim, shahar meri, 
gubernator va boshqalar tegishli mansablarga saylanadi (o‘z lavozimini 
egallaydi). Saylovlar raqobatchilar sifatidagi kurashlarda ikkita va 
undan ko‘p bir necha partiyalar nomzodlari ishtirok etgandagina 
to‘laqonli va haqiqiy hisoblanadi. Saylovlar demokratik tavsiflarga ega 
bo‘lishi uchun umumiy, teng, to‘g‘ridan-to‘g‘ri saylov huquqi asosida 
yashirin ovoz berish prinsiplariga muvofiq o‘tkazilgan bo‘lishi lozim.

Demokratik siyosiy rejimdagi davlatlarda saylovlar jamiyat 

katta tajriba to‘plandi. Bu saylovda partiyalararo muholifiylik, ular 
o‘rtasida turli masala va muammolarga oid o‘zaro bahs-munozaralar 
ko‘zga tashlandi. Partiyalar vakillari va yetakchilari bir-birlarini qattiq 
tanqid qilish holatlari paydo bo‘ldi.

Mamlakat tarixida birinchi marta OAV saylov kampaniyasi, siyosiy 
partiyalar va deputatlikka nomzodlar faoliyatini erkin va tanqidiy 
ruhda yoritish tajribasiga ega bo‘ldi. Mazkur saylovda YeXHTning 
Demokratik institutlar va inson huquqlari byurosi (DIIHB) mustaqillik 
davrida ilk bor o‘z vakillarining to‘liq tarkibi bilan ishtirok etdi, uning 
rahbariyati 2019-yil 22-dekabrdagi saylovni oldingilariga nisbatan 
ancha demokratik prinsiplarga asoslangan holda o‘tkazilganligini 
e’tirof etdi. 

Shu bilan birga, saylov qonunchiligiga ancha yangiliklar kiritilib, 
unga asosan Prezident saylovi, Oliy Majlis Qonunchilik palatasiga 
va Qoraqalpog‘iston Respublikasi Jo‘qorg‘i Kengesiga, viloyatlar, 
tumanlar, shaharlar davlat hokimiyati vakillik organlariga saylov  
ularning konstitusiyaviy vakolat muddati tugaydigan yilda – (ilgarigi 
dekabr oyida emas, balki) oktyabr oyi uchinchi o‘n kunligining birinchi 
yakshanbasida o‘tkaziladigan bo‘ldi. Xullas, bu yilgi saylovlar yangi 
O‘zbekiston sharoitida o‘tkaziladi, xalqaro tashkilotlar standartlari va 
rivojlantirilgan milliy qonunchilik asosida o‘tkaziladi.

— Saylovda tashviqot ishlariga «start» berilguncha va beril
gandan so‘ng siyosiy partiyalar qanday harakat qilishi kerak?

— Siyosiy partiyalarning tashviqot ishlari uchun hech qanday 
«start» berilishi shart emas. Ular yil bo‘yi o‘zlarining siyosiy mafkuralari 
va saylovoldi dasturlarini tashviqot qilib borishi mumkin. Agar partiya 
bu jarayonda to‘xtab qolsa, u o‘zining barcha imkoniyatlarini boy 

Siyosiy fanlar doktori, professor 
Muqimjon Qirg‘izboyev bilan suhbat

va davlat siyosiy hayotidagi eng muhim voqeliklardan biri bo‘lib, 
u davlatning muayyan davr ichida rivojlanish istiqbollarini belgilab 
beruvchi omil hisoblanadi. Davlat hokimiyati organlari saylovlar 
vositasida legitimlikka ega bo‘ladi, ya’ni ularning saylov vositasida 
hokimiyat tepasiga kelishi xalq tomonidan qo‘llab-quvvatlanadi va 
e’tirof etiladi. Shuningdek, saylovlar siyosiy kuchlarning taqsimlanishini 
belgilaydi, u yoki bu partiya, saylov blokining ta’sirini aks ettiradi.

BMT Bosh Assambleyasining 1948-yil 10-dekabrida qabul qilingan 
«Inson huquqlarining umumjahon Deklaratsiyasi» 21-moddasida 
demokratik prinsiplar asosidagi saylovlarning inson huquqi sifatidagi 
o‘rni quyidagicha ta’riflanadi: «Har bir inson bevosita yoki erkin 
saylangan vakillari orqali o‘z mamlakati boshqaruv ishida qatnashish 
huquqiga egadir. Xalq irodasi hukumat hokimiyatining asosi bo‘lishi 
kerak; bu iroda yashirin ovoz berish yoki ovoz berish erkinligini 
ta’minlovchi boshqa shunga teng ahamiyatga ega bo‘lgan umumiy 
va teng saylov huquqi asosida ifodalanishi lozim».

ana shu «start»dan keyin endi nafaqat o‘z matbuotida, balki 
qonunchilikda belgilangan mamlakatdagi barcha OAVda o‘z 

nomzodini tashviqot qilishga kirishadi. 

— Gʻarbda va o‘zimizda yoshlarning, xususan, talabalarning 
saylovda ishtirokini taqqoslagan holda fikrlaringizni bildirsangiz?

— Umuman jahondagi barcha davlatlarda yoshlarning saylov
lardagi ishtiroki hissasi katta yoshli fuqarolarga nisbatan ancha kam. 
Buning asosiy sabablari aksariyat mamlakatlarda saylov huquqi 18 
(Germaniyada 17) yoshga to‘lgan fuqaroga beriladi. Bu yoshda talaba 
birinchi bosqichda (ko‘pchiligi hali o‘rta ta’limda) tahsil olayotgan 
bo‘ladi. Qolaversa, insonda siyosiy dunyoqarash aksariyat holatlarda 
bir necha o‘n yilliklarda shakllanib boradi. 

Yoshlar siyosiy axborotlar yoki nazariyalardan boxabarlikda katta 
yoshlilarga nisbatan oldinda bo‘lishi mumkin, lekin siyosiy ishtirokda 
ancha orqada bo‘lishi kuzatiladi. Chunki, talabalarning ko‘pchiligi hali 
oila qurmagan, kuchli ijtimoiy muammolar yechimini topishda endi 
ishtirok etayotgan yoshlar qatlamiga mansubligi bilan ajralib turadi. 
Buning ustiga OTMlarda ko‘plab fanlarnig o‘qitilishi, ularga tayyorgarlik 
ko‘rish ularning asosiy vaqtini olib qo‘yadi. Talabalik davrida ilk ijtimoiy 
muammolarga duch kelgan talabalarning ko‘pchiligida siyosatga 
ijobiy qarashlar hali to‘liq shakllanmaydi, adolatsizliklarga nisbatan 
keskin fikr bildirishga moyilligi, shu tufayli siyosiy qoniqish olishda 
qiyinchiliklarga duch keladi. Ana shu holat ularning saylovlar yoki 
siyosiy partiyalar faoliyatida ishtirok etishiga o‘z ta’sirini ko‘rsatadi. 

Biroq, keyingi o‘n yilliklarda yoshlarning siyosiy ishtirokidagi 
hissasi asta-sekinlik bilan o‘sib bormoqda. Yevropa Ittifoqi (YeI) 
tashabbusi bilan YeIning 8 ta mamlakatida (Avstriya, Fransiya, 

va saylovlardagi faol ishtiroki Italiya va Finlyandiyada kuzatilgan, 
faolsizlik esa Buyuk Britaniya, Estoniya va Fransiyada kuzatilgan. Yana 
bir ajablanarli holat – Slovakiyada siyosatga qiziqish past bo‘lsada, 
yoshlar o‘rtasida saylov kampaniyalarini qo‘llab-quvvatlovchilar 
nisbatan ko‘proq bo‘lgan. Yevropaning 10 foiz yoshlari siyosatchilar 
bilan aloqalar o‘rnatishga harakat qilganlar, siyosatga oid elektron 
maqolalar yozishda ishtirok etganlar. 

Yoshlarning partiyaga a’zo bo‘lishi keng tarqalgan davlat Avstriya 
bo‘lib, Slovakiyada partiyalarga qiziqishlar kam, lekin nodavlat 
tashkilotlar va volontyorlik faoliyatida ko‘proq ishtirok etgan. 

Rossiyada «Общественное мнение» fondining so‘rovnomalariga 
asosan yoshlarning 37 foizi (ularning ichida talabalarning 38 foizi) 
siyosatga qiziqadi, 62 foiz yoshlar esa bu sohaga qiziqmaydi. Lekin, 
51 foiz yoshlar o‘z hayotini siyosatga bog‘liq ekanligini e’tirof etgan. 15 
foiz yoshlar esa o‘z hayotlarini siyosatga bog‘liq emas, deb hisoblaydi.
Albatta, bu kabi misollar ko‘p. Bu sohada mamlakatimiz yoshlari 
o‘rtasida ham o‘zgarishlar yuz bermoqda. 2020-yilning 1-dekabrdan 
2021-yilning 1-fevraliga qadar yoshlar muammolarini ommaviy 
axborot vositalarida yoritish maqsadida «Ijtimoiy fikr» Respublika 
jamoatchilik fikrini o‘rganish Markazi tomonidan «Yoshlar internet 
makoni ko‘zgusida» mavzusida kontent-tahliliy tadqiqot o‘tkazildi.

Demokratik saylovlar siyosiy jarayon ekanligi, uning sifatli siyosiy 
elitani va davlat hokimiyati organlarini shakllantirish bilan uzviy bog‘liq 
ekanligi bo‘lajak saylovga nisbatan yoshlarning, xususan talabalarning 
qiziqishini yanada kuchaytirishi tabiiy bir hol, deb hisoblayman.

Nodira Sulaymonova, 
Bosma OAV yo‘nalishi talabasi

beradi. Siyosiy partiyalarning saylov davrida faollashib, keyin susayib 
qolishi nafaqat partiyalar nufuzini pasayishiga, balki jamiyat a’zolarini 
siyosiy ongini shakllantirish va ijtimoiylashuvi jarayonlariga ham salbiy 
ta’sir etadi. Mamlakatimizdagi partiyalarning eng katta kamchiligi ham 
– bu ularning saylov kampaniyasidan keyin sustlashib ketishidir. 

Markaziy saylov komissiyasi O‘zbekiston Respublikasi 
Prezidentligiga nomzodlarni ro‘yxatga olish uchun hujjatlarni qabul 
qilishni ro‘yxatga olish muddati tugallanishiga yetti kun qolganida 

yakunlaydi. Shundan keyin nomzodlarni tashviqot qilishning 
rasmiy davri – qonunchilik asosida OAVda, ularga teng 

imkoniyatlar yaratilgan holda boshlanadi. Siyosiy partiyalar 

Germaniya, Buyuk Britaniya, Italiya, Estoniya, Slovakiya va 
Finlyandiya) yoshlarning siyosiy xulqiga oid qiyosiy tahlillar amalga 
oshirilib, unda siyosiy partiyalarga ishonchdan boshlab hayvonot 
dunyosiga munosabatgacha bo‘lgan ko‘plab savollarga javoblar olindi. 

Tadqiqotning ajablanarli tomoni shundaki, bu sohada yoshlar har 
bir mamlakatda o‘ziga xosligi bilan ajralib turgan. Lekin, yoshlarni 
siyosatga nisbatan idealistik munosabatlar birlashtirib tursada, kuch 
ishlatish va noqonuniy xatti-harakatlarga nisbatan nafratlari katta 
yoshlilarga qaraganda juda ham kuchli bo‘lgan. Yoshlar o‘rtasida 
siyosatga qiziqish Germaniyada 51 foizni tashkil etgan bo‘lsa, 
Slovakiyada faqat 28 foizga teng bo‘lgan. Yoshlarning siyosiy partiyalar 

SOʻZ DURLARI 
DENGIZIDA «GʻAVVOS» 
АLISHER NAVOIY

Adabiy tahlil

Buyuk tarixiy shaxslarni buyuk davrlar yaratadi va bu 
shaxslar faqat oʻzlarini yaratgan zamongagina mansub 
boʻlib qolmaydilar. Maʼlumki bunday eʼtirofdan keyin 
nafaqat Sharq adabiyotida, balki, Jahon adabiyoti tarixida 
oʻchmas iz qoldirgan va misli koʻrilmagan vazifani amalga 
oshirgan – «soʻz sehrgari» Аlisher Navoiyni yodga olmaslik 
adolatdan boʻlmaydi. U oʻz davrining barcha muhim 
falsafiy, ijtimoiy-siyosiy, madaniy hamda umuminsoniy 
muammo-masalalarini oʻz asarlarida aks ettirgan. Turkiy 
tilda ham asarlar yaratish mumkinligini buyuk qobiliyat 
bilan isbot qilgan oʻzbek shoirining qoldirgan merosi biz 
uchun adabiy obidadir. Uning behad boy xazinasi, ilgʻor 
dunyoqarashi va ijodiga tahsinlar aytmaslikning iloji yoʻq. 
Sababi, Аlisher Navoiy hozirgi oʻzbek adabiy tilining shu 
darajada rivojlanishiga va bundan keyin ham taraqqiy etib 

borishida ulkan hissa qoʻshgan olim-u shoirlarning eng 
buyuk namunasidir. Chunki, Navoiy ijodida umuminsoniy 
muammolar koʻtarilganligi bilan bir qatorda, asarlarida 
fikriy yangiliklarga ega boʻlgan – soʻz, asosiy «qurol» boʻlib 
xizmat qiladi. Maʼlumot oʻrnida aytish kerakki, Rossiyaning 
Moskva, Ozarbayjonning Boku va Yaponiyaning Tokio 
shaharlarida ulugʻ oʻzbek shoiri va mutafakkiri Аlisher 
Navoiyning xotirasiga bagʻishlanib oʻrnatilgan esdalik 
monumentlarini koʻrishimiz mumkin. Eʼtibor bergan 
boʻlsangiz bu kabi rivojlangan davlatlarninig poytaxtlarida, 
gʻururimiz va faxrimiz timsoli boʻlgan shoirimiz haykalining 
qad koʻtargani fikrimiz dalilidir. Vaholanki Navoiy oʻz 
asarlarida na Rossiya mamlakati va na yapon xalqi haqida 
soʻz yuritgan.

Buning natijasini Navoiyning «Farhod va Shirin» dostonidan 
namunalar keltirish orqali isbotlashni joiz deb bildik. Shoirning 43 
yoshida yozgan ushbu dostonidagi qahramonlari, yaʼni Farhod 
obraziga va Shirinning husni-xulqiga mahorat bilan bergan biografik 
taʼrifi shu darajada mukammalki, oʻqiyotgan har bir insonning 
tabiati, yoshi, jinsi va millatining tabiatiga qarab Farhod va Shirinni 
oʻzicha kashf etadi va koʻnglida kashf etish lazzatini tuyadi. Mana 
shu lazzat ulugʻ bobokalonimizni anglash sari yetaklaydi. Farhodning 
taʼriflanishiga eʼtibor bering:

«Shunday qilib, uning yoshi birga toʻldi. Boshi sharaf duri bilan 
bezaldi. Oyoqqa turib, beshikni tark etdi. Emaklashni ham qoʻyib 
biratoʻlasiga yurishga unnab qoldi. Falakning aylanib turishi uni uch 
yoshga yetkazganda, uning durday pok soʻzlar bilan tili chiqa boshladi. 
Lekin uning hamma soʻzlari ishq afsonalariga oid boʻlib, yuradigan 
joyi ham, turadigan joyi ham shu ishq koshonasi edi. Taajjubi shuki, 
uch yoshga kirgan bu bola koʻrinishida oʻn yashar bolaning didini 
berar edi. Bu ishga hamma hayron, dunyo ham, quyosh ham uning 
boshida sargardon edi...

Uning uchun bilim kitoblari bir-bir yopilgach, u endi jangovarlik 
yarogʻlarini egallashga mayl qildi. Bu ishlarga oz fursatgina muhabbat 
bilan kirishganiga qaramay nimaga mayl qilgan boʻlsa oʻshaning 
mohir ustasi boʻlib chiqdi. U osmon kamalagiga oʻxshagan yoyini kuch 
bilan otib, sharqda turib gʻarbni ura oladigan boʻldi. Qorongʻi kechada 
koʻzga zoʻrgʻa koʻrinadigan Hulkar toʻpidagi xira Suho yulduzini 
nishonga olsa, u taqdir oʻqiga nishon boʻlganday boʻlar edi. U oʻq 
otganda koʻkning jangovar yulduzi – Mirrix oʻzining qoʻrquv tugunlarini 
yechib yuborar va ofarinlar aytar edi. Qilichining zarbasi oldida har 
qanday yer yorilib, suv yuvganda hosil boʻladigan chuqurliklarga 
oʻxshab qolardi. Faqat yer emas, oʻziga qattiq toshlarni kiyim-bosh 
qilib olgan togʻlarning kiyimida darzlar paydo boʻlar edi. Аgar Elbrus 
togʻiga hamla qilib, bir gurzi ursa, u gard-gard boʻlib osmonga chiqib 
ketardi. U nayzasini boshi ustida aylantirganda aylanib turgan osmon 
unga qalqon vazifasini oʻtardi. Etigining peshonasidagi mix bilan yer 
tagidagi baliqni sanchar, oʻqining uchi bilan esa falakning gardishini 
teshib chiqardi.

Lekin shunday baland ovozalik bilimi, shunday cheksiz kuch-
qudrati bilan u oʻzini alifbe oʻqiydigan boladan ham kam tutar, bu 

kamtarlik faqat bilimda emas, oʻz kuchini namoyish qilishda ham 
koʻzga tashlanib turardi. Shohlar uning eshigini gadoyi boʻlgan holda, 
u gadolikni podshohlikdan afzal koʻrardi...».

Oʻzbek tilining homiysi boʻlgan shoirning Shiringa bergan taʼrifi:
«... Uzoqda bir guruh odamlar paydo boʻlib, ular haligi togʻ 

qazuvchilar ustiga togʻ seli kabi kela boshladi. Ularning hammasi otga 
mingan oy yuzli goʻzallar edi. Qimmatbaho gavharlardan taqinchoqlar 
taqib, ular oʻzlariga juda zeb bergan edilar. Ularning hammalarining 
peshonalari gul-gul yongan, kipriklari tikonday-tikonday, qovoqlari 
keng-keng, ogʻizlari esa tor-tor edi. Ularga bir gul yuzli boshliq boʻlib, 
bu chavandoz mingan goʻzalning oti yurishi oldida osmon oti choʻloq, 
quyosh yuzi uning manglayi porloqligi oldida oʻz rangidan hijolatda 
edi. U goʻzal goʻyo quyosh bilan shatranj oʻynaganday rux yurib, ot 
sakratib, uni har soatda yuz marta mot qilar edi.

Ha, u goʻzalning boshdan-oyogʻi jahonni oʻrtab, olamga bir 
boshdan oʻt solguday edi. Shu toʻdadagi qizlarning har biri bir oy 
boʻlib, boshliqlari esa dunyoga ziynat beruvchi quyosh edi. Esib turgan 
yeldan yuzi qip-qizarib ketgan u goʻzal togʻ qazuvchilar ustiga yelday 
ot surib borardi. U har tomonga qarab tomosha qilar, qayoqqa boqsa, 
oʻsha tomondagi elning yuragiga oʻt yoqar edi...».

Shirin obrazi asarda ideal insoniy munosabatlarga ega boʻlgan 
yor koʻrinishida va har bir yigitning orzusi sifatida, Navoiy tomonidan 
buyuk mahorat bilan jonlantirilgan. Farhod esa – insoniylik ramzi, 
inson baxti uchun kurash ramzidir. U juda qadim zamonlardan boshlab 
erk va ozodlik, osoyishtalik va bunyodkorlik hamda adolat orzusida 
boʻlgan xalqlarning ongiga qahramon sifatida singib ketdi. Shunga 
koʻra har bir yangi davr oʻz Farhodini orzu qiladi.

Mazkur dostonda oshiqlarninig bir-birlariga boʻlgan ehtirosli 
muhabbati, cheksiz sadoqati, chekayotgan alam-u iztiroblari, orzu-
tilaklari otashin misralarga jo qilingan. Ularning yozgan maktublarida 
keltirilgan soʻzlar misli gavhardir. Shirinning Farhodga yozgan 
maktubidan parcha:

«... Dunyoning oʻchakishidan kaftingga tikan kiradigan boʻlsa, 
men kiprigimni igna qilib uni olib tashlasam. Аgar yotadigan 
oʻrningda choʻp-xashak koʻrsam, qani endi sochim bilan uni hech 
kimga bildirmay supurib tashlasam. Koʻnglingda agar gardday qaygʻu 
boʻladigan boʻlsa, koʻz yoshlarim bilan yer yuziga suvlar sepsam. 

Аgar boshingga azob-uqubat shomi muttasil tushadigan boʻlsa, 
yuzimni ochib, undan quyoshni koʻrsatsam. Аgar uzun kunlar sening 
joningga qasd qiladigan boʻlsa, men sochimni toʻzgʻitib, senga anbar 
hidli tunlarni yetkursam. Аgar yuzingni koʻrishga koʻzgu soʻraydigan 
boʻlsang, yuzimni yuzingga tutib, roʻparangda tursam. Oʻtli koʻngling 
qaynab, chanqaydigan boʻlsang oʻz labimni buloq qilib senga tutsam...

Hozir men firoqingdan oʻlganman. Yuz oʻlgandan ham holim 
battardir. Mening tirikligim senga yetishmoq tilagi bilan bogʻliqdir. Bu 
tilak esa bir umrga sen bilan birlashish istagidan iboratdir. Sening 
hajringda agar yuz yil gʻussa chekkanimda ham senga yetishmoq 
tilagi bor ekan, bu bilan men xursandman». 

Doston nihoyasida bagʻri pora boʻlgan Farhodning achinarli va 
qaygʻuli tasviri ham Navoiyning soʻz sohibqironi ekanligiga qayta 
isbot. Yaʼni, togʻ ichida faryod chekib borayotgan Farhod holsizlanib 
yiqiladi va turishga harakat qilib boshini toshga uradi. Shundagi taʼrif: 
«Farhod jismidagi yaralar qip-qizil gullarni eslatar, atrofidagi gullar 
esa oʻtlarga oʻxshardi...».

Miskin ayriliqdan xafa boʻlib, hijron toshidan koʻngli singan va 
Farhodning achinarli qismati haqidagi qaygʻuli qoʻshiqni eshitgan 
Shirinning tasvirlanishiga eʼtibor bering: «Jigarlarni kuydiradigan 
darajada shunday bir oh tortdiki, goʻyo bu ohdan dunyoni yoritib 
turgan Quyosh shamʼi oʻchdi... U hech narsani oʻylamay, gul bargidek 
oʻzining sakkiz tirnogʻi bilan yuzini timdalab, sargʻaygan yuziga qizil 
gullar oqiza boshladi. Qondan barmoqlari xina qoʻyganday boʻldi. 
Laʼli lablari qovjirab, qahrabo toshining rangiga kirdi. Uning koʻzidan 
oqqan qonli yoshlar yuzidan oqqan qon ustiga tushar, goʻyo qon qon 
bilan yuvilayotganday edi... Hali shabnami ketmagan gul yaproqlari 
ustiga sunbul sochlari yoyildi. Goʻyo quyosh ustiga shom qorongʻiligi 
tushganday boʻldi. U shu xilda qora sochlarini yozib, quyoshnigina 
emas oyni ham yashirdi...». Bunday xulosaga kelish, bunday his-
tuygʻularni tuyish va bunday fikrni bayon etish uchun dostonni oʻqish 
kifoyadir.

 Navoiyning «Farhod»i nafaqat ideal yigit sifatida qadrlanadi, 
balki, bundan keyin ham oʻzbek xalqini, jumladan oʻzbek yigitlarini 
olijanob insoniy fazilatlar hisoblanmish – mehnatsevarlik, kamtarlik, 
insonparvarlik, muhabbatni ardoqlash, ahdga vafo va vatanga 
muhabbat ruhida tarbiyalaydi.

Hazrat Navoiyning «Farhod va Shirin» dostoni besh asr 
davomida, faqatgina elimiz orasidagina emas, barcha turkiy xalqlar 
orasida ham keng shuhrat qozonib, sevilib oʻqilmoqda va avlodlarni 
olijanob insoniy fazilatlar bilan tarbiyalab kelmoqda.

Hozirgi davrda asar oʻzining insonparvarlik, mehnatsevarlik, 
xalqlar oʻrtasidagi doʻstlikni ulugʻlash, sof va samimiy muhabbatni 
ardoqlash kabi dolzarb gʻoyalari tufayli yanada muhimroq ahamiyat 
kasb etmoqda. Zero, muhabbat abadiydir, faqat sevishganlargina 
almashib turadilar. Lekin Navoiy yaratgan pokiza muhabbat egalari 
– Farhod va Shirin bundan mustsno. Ularning bir-birlariga boʻlgan 
sidq-u vafosi tufayli hozirgi kunda Farhod va Shirin kabi ismlarni 
koʻpayib borayotgani fikrimiz dalilidir.

Shu borada yana bir masalaga urgʻu berishim zarur, ushbu 
maqola Navoiy asarlarining mazmuni bilan tanishtirish sohasidagi 
kichik bir urunish boʻlib, kamchiliklardan holi emasligi ham muqarrar. 
Shu nuqtai nazardan qaraganda, maqolani oʻqigach Navoiyning, 
nafaqat «Farhod va Shirin» dostonini oʻqishga qiziqish, balki, boshqa 
asarlarini ham mufassal oʻrganish fikri uygʻongan boʻlsa oʻzimizni 
beixtiyor baxtiyor his qilgan boʻlamiz.

Navoiyning asarlari maʼnaviyat quyoshidan yorishib turgan 
qutlugʻ qalblar uchun ajoyib tuhfa boʻladi degan umiddamiz. 
Sababi, bir haqiqatni esdan chiqarmaslik lozim, Navoiygacha Navoiy 
boʻlmagan, Navoiy davrida Navoiy – Navoiyning oʻzi, Navoiydan soʻng 
Navoiyday boʻladimi, yoʻqmi bu – dargumon. 

Xulosa oʻrnida aytish joizki, buyuk bobomiz Аlisher Navoiy merosi 
bugungi kunga kelib ham juda katta ahamiyati bilan hayotimizda 
muhim oʻrin tutmoqda. Bu esa biz kabi yosh avlodlarning tafakkuri 
va dunyoqarashini oʻstirish, vatanimiz qadri va xalqimizning buyuk 
tarixini anglab yetishimizga, boy va madaniy merosimizni oʻrganish 
orqali hech kimdan kam boʻlmagan avlod sifatida shakllanishimizga 
xizmat qilmoqda.

Аlisher Mirа’zаmov,
 Bosma OАV va noshirlik ishi 

fakulteti maʼnaviyat va maʼrifat
 ishlari boʻyicha dekan oʻrinbosari

PULSIZNING DARDI KABOB
Buni hayot derlar...

Gap bilan chalg‘ib, 
avtobus kelganini ham
sezmabman. Hali ham
karantinda ekanimiz, shu
avtobusda oynalarga yo
pishtirilgan «oraliq masofani 
saqlang» degan yozuvlardan, 
metroda nazoratchi amakining 
«Maskang qani» deyishidan yo-
dimga tushadigan bo‘lib qolgan 
o‘zi. Hozir ham shu ahvol, av-
tobusda odam ko‘p, odamlar orasida 
oraliq masofaga joy qolmagan. 
Deyarli hech kimda niqob yoʻq, faqat 
oynaga yopishtirilgan yozuvgina karantin 
qoidalariga rioya qilyapti. Jin ursin, avtobusda oyoq qoʻygani joy 
yo‘q-ku, «konduktor» ayolning yoʻl haqqi yigʻishiga oʻlaymi? Agar 
hozir dunyodagi eng mashaqqatli kasb egasi qaysi desangiz, hech 
ikkilanmay mana shu ayolni koʻrsataman. Qomati kiyimlar uchun 
moʻljallangan shkafcha keladigan ayolning qil ham sigʻmaydigan 
joydan oʻtishi oson ekanmi?! Yonimdagi yigitning telefonda 
gaplashishi xayolimni chalkashtirib yubordi. Bu merov onasiga bir 
yilda bir marta ham sizni yaxshi koʻraman, demasa kerak, ammo, 
besh daqiqa ichida telefondagi «Layli»ga oʻn toʻqqiz marta aytdi. 
Koʻpirtirib yubordi deb oʻylamang, undan koʻp boʻlsa koʻpdirki, 
ammo, kam emas. Hayronman, jamoat transportida izhori dil qilib 
ketish uchun qay darajada «farosatli» boʻlish kerak? Holbuki, odam 
koʻpligidan, qulogʻingiz ostida yoningizdagi kishining nafas olishi tiniq 
eshitilib turadi. 

Xullas, yoshlarning «oʻldim-kuydim»ini eshitib, manzilga ham yetib 
keldim. Mana oʻsha shifoxona. Kiraverishda tez yordam mashinalari, 
Damaslar, tizilib turibdi. Bularning aft-angori bemorni manziliga 
tez yetkazaman emas, asfalosofilinga yuboraman, deyotganga 
oʻxshardi. Bundan keyin kimnidir qargʻamoqchi boʻlsam: «Iloyo, 
tez yordamga ishing tushsa, kasalxonaga shu Damaslarda bor»,– 
deyman. Tushungani tushunadi, tushunmagani boʻlsa, «Boyaqish 
musichaday beozor-a, qargʻashni ham bilmaydi» deb qoʻyaveradida! 
Mashinalarga bir-bir qarab, ichkari odimladim. Kiraverishda bir kishi 
qoʻlingizga «antiseptik» sepyapti (hoynahoy sodali suv boʻlsa kerak, 
sepgach qoʻlingiz shira boʻlib qoladi), hamkasbim Toshtemir og‘zi 
ko‘pirib maqtagan nevropotolog Qoʻziboy Qoʻchqorovning xonasini 
1-qavatdagi hamshiradan soʻrab, bilib oldim.

3-qavat, 18-xona. Tor yoʻlak odamlar bilan liq toʻla. Tavba, 
shunchalik ham navbat koʻp boʻladimi? Huv, anavi qoʻllari asabiy 
titrab, koʻp chekkanidan boʻlsa kerak tishlari sargʻayib ketgan 
choldan keyin men kiraman. Mana yaxshilab qarang, bir qop goʻshtga 

Oyning o‘n beshi qorong‘u, o‘n beshi yorug‘ bo‘ladi. Oylikni oldim, 
yorug‘ kunlar keldi, deb turganimda boshimning tinimsiz og‘rishini 
ko‘ring. To‘g‘ri-da, kunning yarmini ishlab o‘tkizgandan keyin mening 
boshim og‘rimay, sizning boshingiz og‘risinmi? 12 soatlik ish vaqti 
qolibdimi, deysizmi, o‘zga sayyoradan tushgansiz, shekilli-a? Bilsangiz, 
men ishlaydigan korxona egasi G‘aniboyning bir qizi bor. U dadasiga 
yordamchi bo‘lib ishlaydi, faqat qog‘ozda. Ya’ni oylik xo‘jayinning qiziga 
yoziladi-yu, uning vazifalarini men bajaraman, shuning uchun ham men 
bechora ikki hissa ishlashga majburman! Nohaqliklarga jimgina ko‘ni-
i-ib yurgan ekansan-da, deb o‘ylamang. Bir-ikki marta ishxonamdan 
adolat qidirib ko‘rmoqchi bo‘ldim. Lekin, oxirida tushunganim shu 
bo‘ldiki: agar shunday davom etaversa, adolat bilan birga o‘zimga yangi 
ish ham qidirishga to‘g‘ri keladi-yov! Shundan so‘ng hozircha osmondan 
adolat chalpagi yog‘ilishini kutishdan boshqa choram yo‘q...

Anchadan beri oylik chiqishini kutayotgandim oʻzi, shifokorga 
uchramasam bo‘lmaydi. Och boʻl, yalangʻoch boʻl, sogʻ boʻl deb, oʻzimni 
yupatmoqchi boʻlaman-u, hali to‘lanmagan ijara haqqi, tugagan 
kartoshka-yu piyozlarni o‘ylab, hisobni boshlab yuboraman. 

Ijara haqqiga oyligimning yarmi ketadi. Bir kilo kartoshka to‘rt ming 
so‘m bo‘lsa, bir oy uchun ellik ming so‘m, kilosi bir yarim mingdan o‘n 
besh ming so‘m piyoz, yigirma ming yog‘ga, boshqa mayda-chuydalar 
uchun yana ellik ming ajratsam, jami ikki yuz ming. Avtobus, metro 
uchun ATTO karta sakson uch ming. Aksiga olib bu oyda boshliqning 
tug‘ilgan kuni bor, unga ham yuz ming asrab qo‘yish kerak kamida. 
Shunda menda uch yuz qolyapti, agar shuning yarmini shifokor qabuli 
va dorilar uchun sarflasam, yana bir yuz ellik ming bor. Ortiqcha 
chiqim bo‘lmasa, bitta yangi ko‘ylak ham olishim mumkin. O, hayot 
naqadar go‘zal! Shu xayollar bilan zavqim oshib, o‘rnimdan turdim. Jin 
ursin, uy sovuq. Yana isitish tizimi ishdan chiqqanga o‘xshaydi. Qurib 
ketgur uy egasi ham har oyning boshida ijara haqqini sanab olishni 
kechiktirmaydi-yu, ammo, nosoz quvurni almashtirishga kelganda itning 
keyingi oyog‘iga o‘xshab sudralgani sudralgan. «Dunyoda nafratlangan 
insoning kim?», — deb so‘rasangiz, biri o‘sha xo‘jayinning qizi, ikkinchisi 
esa dollar oshganini ro‘kach qilib, har oy ijara haqqini ko‘taraveradigan 
shu uy egasini atygan bo‘lardim. 

Boshim og‘rib turgani yetadi. Ortiqcha asabiylashmay dedim-u, 
shifoxonaga otlandim. Boshqa kunlari o‘n-o‘n besh mingga rozi 
bo‘ladigan haydovchilar dam olish kuni boʻlgani uchun o‘ttiz mingni ham 
pisand qilmayapti. O‘g‘ri bo‘l, insof bilan bo‘lgin-da! Agar shu narx bilan 
olti-yetti marta biror joyga borib keladigan bo‘lsam, oylik ham qulog‘ini 
ushlab ketishi aniq. Na iloj, ot aylanib qozig‘ini topadi, yana kunim 
avtobusga qoldi. Aslida, bekat bo‘lishi kerak bo‘lgan joyda avtobus 
kutyapman. Aslida deganing nimasi, deyapsizmi?! Ha, biz taraflarda 
shunaqa, avtobus bekatlari mini-marketchalarga aylangan. Bu ham bir 
«enavatsion usul» bo‘lsa kerakda endi...

1-maydan 
boshlab ijarada 

yashayotgan 
ehtiyojmand 

oilaga mansub va 
nogironligi bo‘lgan 

talabalarga ijara 
pulining 50 foizi 

to‘lab beriladi.

oʻxshagan, boʻynidan tortib, bilagigacha tillaga burkangan, agar 
yuzidagilarni yuvib tashlasangiz, yalmogʻizdan farqi qolmaydigan 
ayolning yonida oʻtiribdi. Bemorlar tez-tez kirib chiqyapti. Qoʻlidagi 
qogʻozni siqimlab, bir qoʻli bilan choʻntagini paypaslagancha bir 
tepakal, qorni tarvuzday, koʻzoynakli kishi ham chiqib ketdi. Navbati 
kelib, sochi sariq, labi oʻrdak tumshugʻiday choʻchchaygan qiz endi 
kiraman deb turganda, ichkaridan hamshira chiqib: Kecha navbat 
yozdirib qo‘ygan Alomat opa kirsin ekan», — deb qoldi. Mendan 
kamida bir soatlar keyin kelgan Alomat opamiz lapanglab ichkari kirib 
ketdi. Navbatim kelguncha «kecha navbat olib qoʻyganlardan» yana 
beshtasi kirib chiqdi. Chamasi uch soatlardan keyin ichkari kirdim. 
Toʻrda bir gala qogʻozlar ichida shifokor oʻtiribdi, qiziq, shifokor boʻlsa, 
buncha qogʻozlarni nima qilarkin-a?» Kimsan, nima darding bor?» 
deb qayrilib ham qaramaydi-ya! Deraza yonida hamshira dam menga, 
dam shifokorga qarab qoʻyadi. «Assalomu alaykum», — dedim oxiri 
jimlikni buzib. Qoʻziboy Qoʻchqorov burniga qistirilgan koʻzoynak 
tepasidan bir qarab qoʻydi-yu, asabiy gap boshladi:

— Keling, sizni nima bezovta qilyapti?
— Shu desangiz, uch-toʻrt kundan buyon boshim tinimsiz ogʻriydi, 

qulogʻim ostida guvillagan ovoz bor. Buning ustiga juda asabiy boʻlib 
qolganman. 

— Tushunarli... Uyqu qalay?
— Uyqu yaxshi, ishdan keliboq yostiqqa boshim tegsa, yetarli.
— Qoʻlingiz titraydimi?
— Yoʻq.
— Ishtahangiz boʻgʻilib, koʻnglingiz tez-tez ayniydimi?
— Ishtaham joyida, koʻnglim ham aynimaydi.
— Tushunarli, sizda hammasi yaxshi.
Nima uchun boshingiz tinimsiz ogʻrishini esa apparatga tushib 

kelganingizdan soʻng bilamiz.
Hamshira gapga aralashdi:
— 2-qavat, 12-xona, zudlik bilan borib, apparatga tushib keling.
Tomografiya deganlarining narxini eshitib, bu uskuna butun yer 

yuzida bitta shu kasalxonada bo‘lsa kerak, degan xayolga borasan 
kishi. Na chora, yangi ko‘ylakni keyingi oy kiyarman, bosh omon bo‘lsa, 
do‘ppi topiladi. Besh daqiqa ham ketmadi apparatga tushishimga.  
Lekin uning pulini to‘lash uchun naq to‘qqiz kun ishlashim kerak ekan. 
Sizniyam sonlar bilan toza bezor qilib yubordim-a? Nima qilay, hisob-
kitob qilishga o‘rganib qolganman, ikki yarim million oylikni bir oyga 
yetkazish chumchuq so‘yishdek oson ish ekanmi?

Tashxis qog‘ozini ko‘rgan Qo‘chqorov menga achinganday 
qarab qo‘ydi. Nahotki, o‘lsam? Yo‘q, bo‘lishi mumkin emas, hech 
bo‘lmaganda yana yigirma yetti kun yashashim kerak, ijara haqqini 
oldindan to‘lab qo‘yganman, axir?! «Shunchalik jiddiymi?» deb 
yubordim sabrim chidamay.

— Nimalar deyapsiz, hammasi joyida, soppa sog‘siz. Biroz 

asablaringiz toliqqan, o‘zim ham shunday deb o‘ylagandim. Hozir 
sizga bir-ikkita «tabletka» yozib beraman, shularni ichsangiz, bosh 
og‘rig‘i ham o‘tib ketadi. Eh, men xumkalla, nimalarni o‘ylabman. 
Lekin, hech qanaqa kasallik yo‘q joyda falon so‘mga apparatga 
tushganim chakki bo‘ldi-da! Endi qayta hisobni boshlayman deb 
turganimda, shifokor tag‘in gap boshlab qoldi:

— Mana, sizga dorilar ro‘yxati, klinikadan chiqqanda, yo‘l chetida 
bir dorixona bor «Shifo-farm». Yozganlarimning hammasi o‘sha yerda 
bor, qolaversa, arzon. (Oh, arzon degan tillaringga shakar, dunyodagi 
eng yoqtiradigan so‘zlarim uchta bo‘lsa: birinchisi oylik, ikkinchisi 
bepul, uchinchisi shu arzon).

— Xo‘p bo‘ladi, doxtir. Katta rahmat sizga! Albatta, o‘sha yerdan 
olaman,— deb qoʻl choʻzsam, Qoʻchqorov tashxis qogʻozini tortmaga 
solib qoʻydi. Nima qilay degan maʼnoda koʻzimni moʻltillatib hamshiraga 
qaradim. U sekingina qoʻlini choʻntagiga tiqdi. Mening ham qo‘lim 
beixtiyor cho‘ntak tomon sho‘ng‘idi. Siri shu boʻlsa kerak-da! Ha, 
tekinga mushuk oftobga chiqmaydi, hamshiraning bu imosi bekorga 
emas. Demak, choʻntakdan pul olish kerak. Berdisini aytmaguncha, 
belini bukma, deganlari shu boʻlsa kerak. Miyamga sonlar quyilib 
kela boshladi, hisoblab oʻtirishga vaqt yoʻq. Odam ochlikdan oʻlmas, 
ordan oʻlar. Choʻntagimdan oxirgi ellik ming soʻmlikni oldim-da stol 
ustiga qoʻydim. Shu tobda shifokor «Siz meni kim deb oʻylayapsiz? 
Poraxoʻrga oʻxshayapmanmi?» – deb baqirib yuborishidan hadikda 
turgandim. Shukur, tushungan odam ekan, pulni qoʻygan zahotimoq 
qogʻozni tortmadan chiqarib, farzandi betob boʻlib qolgani tufayli 
halovatini yoʻqotgan ota qiyofasida:

— Dorilarni kuniga uch mahal, ovqatdan soʻng ichasiz, tuzalib 
keting, dedi. Mana, tashqariga chiqdim, sal nariroqda oʻsha dorixona. 
Bir qoʻlimdagi qogʻozlarga qarayman, bir choʻntagimni paypaslayman. 
Qaysi pulga dori olishga hayronman. Boshligʻimning tugʻilgan kuniga 
sovgʻa olmay, olsamchi oʻsha qurgʻurlarni? Yo‘q, rahbar nozik odam, 
qolaversa, hamkasblarning yonida yerga qarab oʻtirolmayman. Ijara 
haqqiga tegib boʻlmaydi, oʻzi uch oy sarson boʻlib, endi qoʻnim topdim 
deganda, yana toʻrva xaltam bilan koʻchada qolishni xohlamayman. 
Oziq-ovqat oʻrniga dori olib, kuniga uch mahal shularni ichsammikin? 
Boʻlmaydi, asablarimni davolayman deb, oshqozonni ishdan chiqarish 
hech gap emas. Toʻxtangchi! Telefon jiringlayapti, xoʻjayinning qizi. 
Esim qursin, u tayyorlashi kerak boʻlgan hisobotni qilishim kerak-
ku, dam olish deb yodimdan koʻtarilib ketibdi. Men ishxonaga boray, 
dorilarni keyingi maoshdan olarman, agar ungacha bu muammolardan 
infarkmi, insultmi boʻlib qolmasam. Do‘xtir «oʻlmaysan» – dedi-ku, 
oʻlmasman. Pullikka kabob, pulsizga dardi kabob. Bizga kasal boʻlish 
yarashmaydi!

Shahruza Sattorova,
Bosma OAV yo‘nalishi talabasi

Unutish...
Odamlar bilan gavjum avtobus bekatida toshbaqa tezligida 

yuradigan «2»ni kutib charchadim. Shunaqa paytlarda atrofdagilarni 
kuzatib, sarhad bilmas sarkash xayollarim olamiga yo‘l olish 
zerikmaslikning birdan bir usuli. Shoshilib insonlar bekatga keladi, 
sekin keladigan avtobusni sabrsizlik bilan kutadi. Avtobusi kelsa, 
ketadi. Kelmasa, yana kutadi. Xullas, bekat zoti borki, odamlar keladi, 
ketadi. Men esa faqat kuzataman. Chunki, avtobusim yarim soatda 
bir o‘tishini bilaman-da.

Ana, uzoqdan chiroyli qomatini bilintirib, ortidan nechta ko‘zni 
ergashtirgan, yuzlarini bo‘yoqlar kolleksiyasiga aylantirib, qoshlarida 
«tatuaj», lablarida «bo‘teks» bilan o‘zining vazniga kamida yana 
ikki kilogramm qo‘shgan bir qiz og‘irgina bo‘lib, o‘zgacha faxr 
ila (xuddi dunyoda undan boshqa go‘zal yo‘qdek) bekat tomon 
sekin odimlamoqda. Asta qadam tashlashi ham aniq-da, bunaqa 
«keeeeeeeng» yubkada katta qadamlar bilan yura olish iloji yo‘q 
narsa, axir. Siz bu qiz haqida eshitib milliylik yo‘qolib ketibdi-da, deb 
o‘ylamang tag‘in. Nariroqdan sochalarini mayda o‘rib yig‘ib olgan bir 
qiz ham kelayotganini aytmadim-ku hali. Shunday jamalak sochlilar 
ham bor ekan-ku. To‘g‘ri, u qiz shim kiyib olgan, lekin shimi ham 
haqiqatda keng, egniga ilib olgan kiyimi ham uzungina. Kayfiyatim 
ko‘tarildi, hayriyat. Bu kabi qizlar yo‘qolib ketibdimi deb o‘ylabman. 
Iya-iya! Sho‘rim qursin. Bu «navqiron, zamonaviy» yigit ekan-ku. 
Uning yonida sherigi ham bormi? Judayam «stilniy» bolalar ekan-da. 
Qip-qizil shim, qizil «krassovka», qizil gulli ko‘ylak. O‘h-oooooo. Men 
qiz bola bo‘lsam ham, bunchalik «patsvet» kiyina olmasam kerak. 
Bo‘ynidagi zanjirini qarang, yaltirashi naq ko‘zni oladi. Bunday tilla 
zanjir uncha-muncha ayollarda ham yo‘q. Faqat bechorani shimi kalta 
bo‘lib qolibdi, paypog‘i ham yo‘q ko‘rinadi. Ijtimoiy ahvoli og‘irmi 
deyman?! Bularni yosh-da hali deya oqlab qo‘ya qolsam, anavi yoqda 
18 yoshdagi qizlardek yasanib olgan ikkita xola ham yangicha uslubda 
ustiga tikuvchidan qolgan u-bu matoni tashlab olibdi-ku. Qotmadan 
kelgan, ko‘zlarini qop-qora qilib bo‘yab, sochlarini «alvasti» uslubida 
yoyib, «pyorishka» qilgan birinchi ayol o‘zidan ancha gavdali, biroq 
o‘ziga o‘xshab go‘zallashishni o‘rinlatgan, og‘zidagi saqichni u 
yoqqa olib borib, bu yoqdan olib kelayotgan o‘rtog‘iga og‘zi tinmay 
nimalarnidir aytib bermoqda. Ularning har minutda ayollik iffati bilan 
sekingina «jilmayishlari», naq oydagilarga ham eshitilayotgan bo‘lsa 
ajabmas. Agar yosh bolangizni qo‘rqitib: «Ana yalmog‘iz kelyapti», 
deb uxlatadigan bo‘lsangiz, bolalar ham bora-bora uning mavjud 
emasligini bilib, boshqa gapingizga kirmay qolishi mumkin. Ammo 
shu ikki ayolni bir bora farzandingizga ko‘rsating, ana yalmog‘iz 
kelyapti demasangiz ham o‘zi boshqa yig‘lamaydi, aytganingizga 
jimgina ko‘na qoladi. Menimcha, bu ayollarning turmush o‘rtog‘i 
yo‘q. Shuning uchunmi, ham kiyimlari, ham o‘zining boshqalarga 
ibrat bo‘la oladigan «hayoli» xarakteri bilan hammani o‘ziga qaratib, 
birorta boygina, laqqasidan ilintirmoqchi. Ustalikni qarang. Qarmoq 
tashlagan ham, qarmoqda o‘lja bo‘ladigan ham ularning o‘zlari. Qoyil-
eyyyy. Er topish bo‘yicha yuksak mahorat sohiblariga o‘xshaydi-
yaaa. 

Bekatning bu tomoniga qaray-chi. Bu yerda kimlar bor 
ekan. Haaaa, ikki yosh suhbatlashib turishgan ekan. Ana 
hurmat-u, mana izzat. Ana sevgi-yu, mana muhabbat. 
Qiziga og‘irlik qilmasligi uchun qizning kichkinagina 
yaltiroq sumkasini yigit ko‘tarib olibdi. To‘xtang-chi, 

bekat yaqinida qopqora «Malibu» to‘xtadimi? Tanish raqam-ku. «10 
001 AA». Haaa, esladim. Qo‘shnimiz Eldor akaning mashinasi-ku. 

Shu yigitning ham baxti kulgan ekan-da. Sevimli dadajonisining 
erkatoy kuyovlari bu kishim. Boy qaynota qadrli o‘g‘liga ham yolg‘iz 
qizini, ham yangi «Malibu»ni, ustiga-ustak bitta do‘konni ham 
sovg‘a qilgan. Mana, endi o‘sha toychoqni ko‘chama-ko‘cha kerilib 
haydab yuribdi. Eng qizig‘ini aytaymi? Bunaqa kechirimli yigit butun 
gallaktikamizda ham yo‘q. Ayoli to‘ydan keyin sobiq sevgani bilan 
qochib ketsa ham, bir og‘iz indamadi-ya. Buni sevgi deb qo‘yibdilar. 
Chunki, xotin bir haftadan keyin o‘zining yoshlik qilganinini anglab 
yuvoshgina erining oldiga qaytib keldi-da. Bo‘lar-bo‘lmas narsaga 
ajrashib ketayotganlar shulardan o‘rnak olsa arziydi. To‘g‘ri-da, xotin 
ketsa, mashina ham qulog‘ini ushlab krtgan bo‘lardi. Aqlli qaror 
degani mana bundoq bo‘libdi. Shu bekat oldida shahardagi eng 
yaxshi ayollar salonlaridan biri bor: «Malika beauty» Shu yerdagi 
«parikmaxer» yigitlarning qo‘li gul. Kelayotgan ayollar-u qizlarning 
sochalrini shunaqa chiroyli turmaklab qo‘yishadi, buni ko‘rib og‘zingiz 
lang ochilib qoladi. «Makiyaj»ni aytmaysizmi, tirnoqlarni «manikyur», 
«pedikyur» qilishlari-chi. Bari qo‘lidan keladigan epchil qizlar, e, 
yo‘g‘-e, chaqqon yigitlar.  

Fikri ojizimcha, ko‘pchiligimizning boshimizga ommaviy madaniyat 
va uyatsizlik degan tosh kelib urilib, xotiramizni yo‘qotdikmi, deyman. 
Ayollar ayolligini, erkaklar erkakligini, qizlar uyatni, yigitlar g‘ururni, 
barchamiz hayoni unutdik. Shundanmi, bunday ko‘rinishlarga odatiy 
hol kabi qarashga ko‘nikdik, o‘rgandik. Taniqli shoirimiz Abdulla 
Oripov «Tuyg‘ular» nomli she’rida:

 
Hayo ham osib dorga o‘zini,
Hech kim aytgani yo‘q taskin so‘zini.

deya ta’kidlagan. Darhaqiqat, chirkin jamiyatga borlig‘imizni 
aylantirib, bemalol aylanib yurmoqdamiz biz. Hatto o‘zimdan 
ham o‘zim uyalib ketaman. Shunday odamlarga ko‘zlarim bilan 
qaraganim,  xayollarimni shunday odamlar haqida o‘ylashga band 
qilganim uchun. Muhaddislar sultoni Imom al-Buxoriyning 
«Al-adab al-mufrad» kitobida shunday hadis keltirib 
o‘tilgan: «Abdulloh ibn Umar (r.a) dan rivoyat qilindi: 
«Hayo va imon teng va bir butundir, biri ko‘tarilsa, 
ikkinchisi (o‘z-o‘zidan) ko‘tariladi». Oramizdan 
hayoni ketishiga qanday yo‘l qo‘ymoqdamiz. 
Qiziq?  Iyaaaa, butun dunyoni tashvishi xuddi 
menga qolgandek, o‘ylanib o‘tirishimni 
qarang. Axir, avtobusim kelibdi-ku. Eng 
yaxshisi va eng to‘g‘ri yo‘l hech nimani 
o‘ylamasdan tezroq universitetga 
borish .

Mohim Topilova,
Bosma OAV yo‘nalishi  
talabasi

Ko‘rgan-bilganlarim

MADDOH
— Laʼnati maddohlarning tilini 

kesib, oʻziga yedirish kerak, – 

dedi boshliq majlisda.
— Toʻppa-toʻgʻri aytasiz, 

mamlakatimizning boʻlajak 

prezidenti, – degan ovoz keldi 

orqadan.

Murodbek Haydarov,
Bosma OAV yo‘nalishi 

talabasi

«VAGONLAVKA»
yoxud bozor poyezdga ko‘chdi

Poyezdga ilk bor qachon chiqqaningizni eslaysizmi? Baxtim kulib, talaba bo‘lganimdan keyin Toshkent sari tez-tez «yo‘llanadigan» 
bo‘ldim. «Toshkentdandan Xorazmgacha bir ming bir yuz kilometr», — deb qo‘shiq aytgan akamiz ham shu masofa azobini 
menday totib ko‘rmagan bo‘lsalar kerak. Chindan ham yo‘l uzoq. Ota-onam poyezdda yoki taksida jo‘natish haqida juda ko‘p 
o‘ylashdi. Yolg‘iz ketyotganimni hisobga olib poyezga bilet oldik. Endigina maktabni tugatgan 18 yoshli qizini katta shaharga 
yolg‘iz jo‘natish ota-ona uchun nechog‘lik qiyin bo‘lishini vokzalda his qildim. Poyezdga joylashar ekanman, xayolim hamon ota-
onamda edi. Birinchi marta uydan olislayapman...

Poyezd taraqa-turuqidan boshim og‘rib, qachon uxlaganimni ham bilmay qolibman. Bir payt oyog‘imdan kimdir turtdi-yu 
cho‘chib uyg‘ondim. Qarasam, qorachadan kelgan, to‘laroq ayol ikkita qo‘lida to‘rtta sumka, egnilariga esa momom o‘raydigan 
katta oq ro‘moldan tortib, mahallamizning yangi tushgan kelinlari nomigagina o‘raydigan “modniy” sharflargacha bor. Menga 
ko‘zlarini katta ochib «Pulni bermasdan uxlavoribsiz-a?», -dedi. Hech narsani anglolmay qarab turaverdim. «Qaytayotganimda 
beraman, deb olgan shokalad va kofening pulini bermaysizmi?” gapida davom etdi u. 

Shokalad va kofe u yoqda tursin, bu ayolni birinchi marta ko‘rishim edi. «Qanaqa shokalad, qanaqa kofe haqida gapiryapsiz?», 
– dedim. Ayol poyezdni boshiga ko‘tarib baqira ketdi: «Birovning haqidan qo‘rqing! Norasidalarning rizqini qiygani uyalmaysizmi?» 
Atrofdagilar menga xuddi o‘g‘riga qaragandek qarashardi. Ichimdan nimalar o‘tgani o‘zimga ayon. Baxtimga o‘zi kabi butun bozorni 
katta sumkalariga joylashtirgan hamrohi kelib qoldi. Nima sababdan baqir-chaqir bo‘layotganini bildi-yu, «Hoy, sendan narigi 
vagondagi qiz narsa olgandi-ku. Nimaga bu bechorani talayapsan?», – deb qah-qah otib kulib yubordi. Haligi ayol adashganini 
anglab, talmovsiray ketdi: «Nima? Yana adashdimmi…?»

Endi gapirishga og‘iz juftlayotgan edim, «Uzr, sizni boshqasi bilan adashtiribman», — dedi-da, hamrohining ortidan yugurib 
ketdi. Bir chekkada o‘tirar ekanman, uyalgnimdanmi, yonimdagi sheriklarimga haqligimni isbotlash uchunmi bir-bir qarab qo‘ydim. 
Bo‘lgan vaziyatda men aybdor bo‘lmasam ham, yuragim boshqacha bo‘lardi. Yonimdagi ayol holatimni ko‘rib, o‘z boshidan o‘tgan 
shunday voqealarni so‘zlay ketdi: «Xafa bo‘lmang, singlim. Men ham talaba paytim Toshkentga ko‘p borib kelardim». Xola uzoq 
gapirdi, ammo qulog‘imga kirgan gapi faqat shular edi. Poyezd shovqin, hamma o‘z ishi bilan band. Anchagacha uxlolmay yotdim.

Har yarim soatda kelib, bir so‘mlik narsani o‘n so‘mga pullaydigan «mehribon» akaxon-u opaxonlarni sizdan xabar olishiga 
tishni tishga qo‘yib chidaysiz. Onangizga ro‘mol deysizmi, singlingizga qo‘g‘irchoq, ayolingizga ko‘ylak-lozim, zeb-ziynatlarni ham 
aynan shulardan topasiz. Bir qarasangiz, «fast food» to‘la patnis ko‘targan amaki, yana zum o‘tmasdan savatchasiga «Fanta», 

«Cola» kabi ichimliklarning har xilidan solgan yigit bir kelganida ichuvchi-yu chekuvchilarni ham quvontirib 
ketadi. Shunisi g‘alatiki, yarim soat o‘tmasdan militsiya amaki kelib, ichgan va chekkanlarga jarima 

soladi. «Mehribonlik»ni ko‘ring! Toshkentning eng katta bozori bo‘lmish «ippodromni» sakson besh 
marta aylanib ham bunday narsalarni topolmaysiz. Bilmaganlar uchun arzon, bilganlarga esa 

ikki barobar qimmat narx! Mayli, omadini bersin degingiz keladi, lekin qanchalik haqqi 
bor bu «uddaburon tadbirkorlar»ning poyezdda istagan narsasini istagan narxda 

sotishiga? Buni ham bir chetga surib turaylik, ular olib kelayotgan «fast food» 
-u «pirojki» lar qachon, qayerda, qay holda tayyorlanyapti? Kim bularni 

nazoratga oladi? Gap yo‘lovchilar salomatligi haqida ketyapti, axir. 
Xullas, bozor poyezdga ko‘chganiga shubhangiz bo‘lsa, 

Toshkent — Urganch yo‘nalishidagi poyezdga bir chiqib 
ko‘ring. Sizga ham notanish ayol kelib: «Pulni 

bermaysanmi?» — deb do‘q urib qolsa, xafa 
bo‘lmang! Ular shunchaki ko‘p adashib 

turishadi.

Donoxon Ro‘ziboyeva,
Bosma OAV 
yo‘nalishi 
talabasi

Pul topishning ming bir «san'ati»
yoxud o‘zbekning «labi tirtiq odam»i

Og‘riq

Artur Konan Doylning «Labi tirtiq odam» hikoyasini 
o‘qiganmisiz?

O‘qigan bo‘lsangiz, nima mavzuda gapirmoqchi 
ekanligimni tushungan bo‘lsangiz kerak.

Chilonzor tumanida donasi 5 ming 
so‘mdan bo‘lgan eski kitoblar do‘koni bor. 
Talaba emasmanmi, arzon kitob deb tez-
tez boraman. Chexov bilan «gurung» qilib 
qaytayotganimda, nogironlar aravachasida 
o‘tirgan 40-50 yoshlardagi odamga ko‘zim 
tushdi. Oyoqlari ishlamasligi sezilib turibdi, 
tizzasiga qo‘yib ketilayotgan pullarni 
cho‘ntagiga sololmayotganidan qo‘llarining 
ham yaxshi harakatlanmasligini bilsa bo‘ladi.  
Pul berayotganlarga har xil tovushlar bilan 
javob qaytaryapti, rahmat aytyapti chog‘i. 
Aravachadagi odam yo‘lovchilarga, qiynalib 
bo‘lsada yuqoridagi daraxtlarga, osmonga 
qaraydi.

Ichimda savollar paydo bo‘ldi: «Uni 
kim bu yerga qo‘yib ketgan, qachon olib 
ketishga keladi, anchadan buyon shu joyda 
bo‘lsa qorni ochgandir, do‘kondan ul-bul 
olib, ovqatlantirib qo‘ysammikan?»

O‘ylov bilan kech bo‘lganini sezmay 
qolibman. Men kirmoqchi bo‘lgan do‘kon 
egasi chiqib, atrofga nazar tashladi va 3–4 
qadam uzoqlikda turib, aravacha egasiga 
imo-ishoralar bilan gapirdi. Ne ko‘z bilan 
ko‘rayki, to‘lg‘anib zo‘rg‘a o‘tirgan odam 
oyoqlari bilan yerni tepib, aravachasini 
orqaga harakatlantira boshladi. Odamlar 
gavjum ko‘chadan uzoqlashgani sari 
harakatlari tetiklashib bordi. Uylar orasiga 
o‘tib, ko‘zdan g‘oyib bo‘ldi. Allaqachon 
hamma narsani tushunib bo‘lgandim. So‘ng 
g‘azab, hayrat, biroz kulgi bilan yo‘lda 
davom etdim. 

A. K. Doylning «Labi tirtiq odam» 
hikoyasi qahramoni gazetada muxbir bo‘lib 
ishlaydi, bir kuni muharriridan tilanchilar 
haqida ocherk yozish topshirig‘ini oladi. 
Jurnalist zarur bo‘ladigan faktlarni topish 
maqsadida gadoylik qiladi. Bir oz vaqt 
o‘tgandan keyin unga pul zarur bo‘lib qoladi 
va ko‘chada sadaqa so‘rab yuradi. 10 kunlik 
tushumdan so‘ng kasbini tashlab, tilanchilik 
qilib ketadi. Hikoya muallifi uni labi tirtiq qilib 
tasvirlaydi. Labi tirtiq odam mohirlik bilan 
tilanchi roliga kiradi, hatto o‘z ayoli ham uni 
taniy olmaydi. Aravachada o‘tirgan odam 
ham shunchalik «iste’dodli» ekanki, sog‘lom 
odam bo‘lib chiqishi xayolimga kelmabdi.

Ko‘cha-ko‘y, bozorlar atrofi, odam 
gavjum joylarda tilanchi-yu, jismonan 
nosog‘lom odamlar ko‘payib boryapti. 
Ba’zilariga kiyimingga surkalib, g‘ashingga 
tegmasligi uchun, ba’zilariga rahming kelib 
himmat ko‘rsatasan. Nahotki, odamlar 
shunchalik boqimanda bo‘lib ketdi? Rahm 
ko‘rsatib ehson qilgan odamlar oldidagi 
gunohini qanday yuvadi? Tilanchilarga pul 
berish yaxshilik hisoblanmasligini xalq asta-
asta tushunib yetyapti. Ammo, jismoniy 
imkoniyati cheklanganlarga barchaning 
yordam bergisi keladi. Ba’zi «mohir aktyorlar» 
sabab ularga ham shubha bilan qarashga 
majbur bo‘ladi kishi. Jamiyatimizdagi «labi 
tirtiq odam»larga insof, aql va mehnat qilish 
uchun qunt bersin.

Shahribonu Rahmatova,
Harbiy jurnalistikasi yo‘nalishi 

talabasi


